
 

ᐱᓕᕆᐊᙳᖅᑎᑕᐅᔪᒪᔫᑉ ᖃᓄᐃᖓᓂᖓ 

 
 

ᓄᓇᕗᑦ ᐊᕕᒃᑐᖅᓯᒪᔭᖏᑦᑕ ᐃᓚᖓᓐᓂᑦ ᕿᓂᖅᓴᐃᓕᕆᓂᖅ, ᐊᒪᕈᖅ-ᐊᐳᖅᑎᓐᓈᖅᑐᖅ-ᒍᕇ ᕼᐊᐅᓐ ᐃᓂᖏᓐᓂᑦ  
 

ᐊᒡᓃᑯᒃᑯᑦ (AEM) ᐱᓚᐅᖅᑐᑦ 2014-2015-ᒥᑦ ᐅᔭᖅᑲᓕᕆᓂᕐᒥᒃ ᐱᖃᕐᓂᕐᒧᑦ ᒐᕙᒪᒃᑯᑦ ᓄᓇᖁᑕᖓᓐᓂᑦ ᐃᓂᐅᔪᒥᑦ 

ᐊᑯᓐᓂᖓᓐᓂᑦ 40 ᑭᓛᒥᑕ ᐊᒪᓗ 140 ᑭᓛᒥᑕ ᐅᐊᖕᓇᖓᓂᓗᐊᖅ ᖃᒪᓂᑦᑐᐊᑉ.  ᕿᓂᖅᓴᐃᓕᕆᓃᑦ ᒎᓗᑕᓕᖕᓂᑦ 

ᐅᔭᖅᑲᓂᒃ ᐃᑰᑕᐃᓂᖅᑕᖃᖅᖢᓂ ᐊᒪᓗ ᕿᓂᖅᓴᐃᓕᕆᓂᕐᒥᒃ.  ᐱᓕᕆᐊᑦ ᐱᒋᐊᖅᑕᐅᔪᒪᔪᑦ 2016-ᒥᑦ.  

ᒥᐊᓂᕆᓂᐊᕐᓗᒍᑦ ᐃᓄᐃᑦ ᐱᖅᑯᓯᑐᖃᖏᑦ ᑕᒫᓃᑐᑦ, ᐃᑦᑕᕐᓂᑕᓕᕆᓂᕐᒥᒃ ᖃᐅᔨᓴᐃᓂᖅᑕᖃᕐᓂᐊᖅᑐᖅ 

ᕿᓂᖅᓴᕐᕕᐅᔪᒪᔪᒥᑦ, ᑕᐃᒪᓐᓇᐃᖃᑦᑕᕐᓂᖓᑐᑦ ᐅᑭᐅᑦ ᖃᑉᓯᐊᕐᔫᓕᖅᑐᑦ ᖄᖏᖅᑐᓂᑦ. 

 

ᓄᑖᓂᒃ ᓄᓇᓕᐊᓛᓕᐅᕐᓂᕐᒧᑦ ᐸᕐᓇᐃᓂᖅᑕᖃᙱᑦᑐᖅ, ᐊᒡᓃᑯᒃᑯᑦ ᐊᑐᕐᓂᐊᖅᑕᖓᑦ ᑕᐃᒪᐅᕌᓂᒃᑐᖅ (ᐊᒪᕈᖅ 

ᐅᕙᓘᓃᑦ ᐊᐳᖅᑎᓐᓈᖅᑐᖅ) ᑕᒫᓂ ᕿᓂᖅᓴᐃᓂᕐᒧᑦ.  ᓯᑎᔪᓄᑦ ᐅᔭᖅᑲᓂᒃ ᐃᑰᑕᐃᓂᕐᒧᑦ, ᐊᒡᓃᑯᒃᑯᑦ ᐊᑐᕐᓂᐊᖅᑐᑦ 

ᒪᕐᕉᖕᓂᒃ ᐃᑰᑖᖕᓂᒃ ᐃᓂᐅᔪᓂᑦ ᑕᒡᕙᓂ ᑐᒃᓯᕋᐅᑎᒦᑐᓂᒃ.  ᖁᓕᒥᒎᓕᖕᒥᑦ ᐊᑐᕐᓂᐊᖅᑐᑦ ᐃᑰᑕᐃᑦ ᓅᓐᓂᐊᕐᓗᒋᑦ, 

ᐱᖁᑏᑦ ᐊᒪᓗ ᐱᓕᕆᔨᑦ.  ᐳᐊᕆᑎᓕᒃ D6-ᖑᓂᕋᖅᑕᐅᔪᖅ ᐊᑐᖅᑕᐅᔪᖕᓇᖅᑐᖅ ᐅᑭᐅᑯᑦ ᐊᐳᑕᐃᔭᐃᓂᕐᒧᑦ ᐃᑰᑕᐃᑦ 

ᓅᓐᓂᐊᕐᓗᒋᑦ ᐃᑰᑕᐃᕕᐅᓂᐊᖅᑐᓄᑦ ᖃᓂᒋᔭᖓᓐᓃᑐᑦ ᐃᓂᒋᔭᐅᔪᐃᑦ. 

 


